
No século XVIII, época
dominada polo afán colo-
nizador,a escravitude e un-
ha estrita separación entre
clases, a piratería supuxo
un illón de liberdade rexi-
do por leis máis democráti-
cas que as que gobernaban
ás nacións. Entre as obras
que contribuíron a estable-
cer os seus datos históricos
e iconográficos, a escrita
por Charles Johnson ocupa
un lugar primordial e recol-
le,entre outras,as biografías
do seu contemporáneo Ca-
lico Jack e das singulares
mulleres que formaban
parte da súa tripulación:
Anne Bonny e
Mary Read.O pre-
sente texto reinter-
preta eses feitos e
personaxes e,cun
discurso parello
aos postulados do
feminismo lésbi-
co, resume na difí-
cil viaxe de Mary -
e de todas as súas
compañeiras, á
procura dunha
identidade pro-
pia- o conflito uni-
versal e atemporal
que tortura a
quen non respon-
da ao papel que o
grupo lle deman-
da en cuestión de
sexo, xénero e
orientación se-
xual.

Mary Read vive
baixo un nome de
home; viste, fala,
actúa coma eles,e

serve con bravura ao rei no
exército e na Armada.Can-
do se namora dun compa-
ñeiro e revela a súa nature-
za para casar con el, a so-
ciedade, incluído o seu an-
tigo camarada, pasa a esi-

xirlle as servidumes e
limitacións destinadas ás
femias.A pesar da súa bio-
loxía,Mary non fora educa-
da“como muller”e desco-
ñece os comportamentos
sexuais e sociais que está

obrigada a seguir.
Retoma, pois, o
seu rol masculi-
no e casto, ata
que nunha taber-
na de Nova Provi-
dencia vive o seu
verdadeiro esper-
tar erótico, e co-
ñece os goces do
tribadismo da
man dunha es-
crava mulata que
conseguiu gañar
a súa liberdade e
que exerce como
curandeira; alí ta-
mén coñece á in-
dómita Anne, da
que se namora
rendidamente, e
por amor a ela
únese a tripula-
ción de Calico
Jack.A diferenza
de Mary,o aspec-
to externo de
Anne coincide

co establecido para o seu
sexo; mais non así o seu
comportamento.Ela proce-
de dunha clase social aco-
modada,sabe ler e escribir,
pero nunca estivo disposta
a converterse na propieda-
de de ninguén; por iso es-
colleu vivir no mar.A través
dos longos diálogos entre
ambas desenvólvese unha
longa historia de amor so-
bre as mulleres que aman
as mulleres, ao tempo que
se critica a situación de de-
sigualdade,alienación e in-
satisfacción orixinada pola
violencia que orixinan os
réximes patriarcais, coas
súas xerarquías baseadas
na posesión pola forza e sis-
temas depredadores coma
o capitalismo ou o colonia-
lismo.Os comportamentos
dos personaxes masculi-
nos reforzan esas premisas
e todos, agás Calico Jack,
actúan cunha asumida su-
perioridade, coma necesa-
rios intérpretes do que que-
ren as mulleres -velaí, por
exemplo, o personaxe de
Johnson-, ás que sistemati-
camente negan a facultade
de decidir por si mesmas.

Nunca son imparciais as
voces narradoras; moito
menos nesta obra, onde o
intimismo e a aventura ac-
túan como vehículos para
a ideoloxía,e que responde
á intención manifesta de fa-
cer visibles outras realida-
des.
REIMÓNDEZ,María,Pirata,
Ed.Xerais,Vigo,2009.P.V.P.
16,35€

Biografía dun poeta
emigrado ao servizo da
II República: velaí o
contratítulo do volume
Antón Zapata García,
do que é autor o poe-
ta, narrador e crítico li-
terario Miro Villlar e
que vén de publicar
Laiovento na súa co-
lección “Ensaio”. Diga-
mos de Villar que esta-
mos diante de alguén
que é doutor en Teoría
da Literatura e Literatu-
ra Comparada -coa te-
se A poesía galega de
Antón Zapata García.
Edición e estudo- pola
Universidade de San-
tiago de Compostela;
que é, igualmente, pro-
fesor de lingua e litera-
tura galegas; que for-
mou parte do xa míti-

co Batallón Literario
da Costa da Morte e
que é autor de obras
como Ausencias perifé-
ricas (1992), Abeceda-
rio da desolación
(1997), Equinoccio de
primavera (1998) ou
Gameleiros (2002)
–por citarmos títulos
no eido da poesía-; en
fin,resulta ser o respon-
sable tamén de edi-
cións críticas xa sobre
López Abente (1995),
Robero Blanco Torres
–Orballo da media noi-
te (1998)- ou A señar-
dade no puño de Ale-
xandre Cribeiro (2004).

Nacido nas terras
de Laxe en 1886, can-
do apenas contaba
con dezasete anos,An-
tón Zapata García mar-
chou á Arxentina sen
que, segundo informa
Miro Villar, estean niti-
damente determina-
das as causas desta de-
cisión: xa por desavin-
zas familiares xa por
procurar eludir a cha-
mada a quintas. En to-

do caso, situado na ca-
pital do Prata,traballou
como empregado de
comercio e tamén co-
mo“tenedor de libros”.
Sempre en Bos Aires,
por volta de 1911 dá
inicio á súa andaina li-
teraria, colaborando
na revista Suevia –o
primeiro texto da súa
autoría do que temos
noticia é o soneto “A
casa do poeta Pondal”,
aparecido no número
7, o 24 de maio de
1913.

Activista no asocia-
cionismo galego, Zapa-
ta García participa de
proxectos como Célti-
ga, a Institución Cultu-
ral Gallega, a ABC de
Corcubión e, desde lo-
go, na Asociación Na-

zonalista Pon-
dal, de signo
independen-
tista. Compre-
tido coa causa
republicana,
Zapata mo-
rreu na Arxen-
tina o 20 de
xuño de 1953.
Un ano máis
tarde vería a
luz pública o
poemario A
roseira da sau-
dade, clasifica-
do por X.L.
Méndez Ferrín
dentro do gru-
po de “poetas
da Xeración
Nós”.

Nin que di-
cir ten, de to-

do o anterior dá cum-
prida noticia Miro Vi-
llar no seu estudo: un
traballo que nos devol-
ve, entón, a imaxe dun
poeta que aínda está
por recoñecer e consi-
derar na verdadeira di-
mensión que lle co-
rresponde.

Máis alén de todo o
sinalado,o presente vo-
lume inclúe tamén o
epistolario de Zapata
con xentes como Fil-
gueira Valverde ou
Roel Longueira. Así
mesmo presenta debu-
xos da súa man e tex-
tos fundamentais so-
bre o poeta da man de
Blanco Amor,Otero Pe-
drayo, R. Carballo Cale-
ro ou C.Rodríguez Fer.

Sen dúbida,un volu-
me importante no pro-
ceso de recompoñer a
historia certa das letras
galegas contemporá-
neas.
VILLAR,Miro,Antón
Zapata García,Ed.
Laiovento,Santiago,
2009.P.V.P.18,27€

Redondo Abal, biblio-
tecario na Universidade
de Santiago, con numero-
sos artigos e ensaios co-
mo Botarse ao monte: cen-
so de guerrilleiros antifran-
quistas na Galiza, Memo-
ria(s) de Marcelino Fer-
nández Prada: un alcalde
socialista e revolucionario,
estase a converter nun
dos máis activos recupe-
radores da nosa memoria
histórica. Hoxe ache-
gámonos á última das
súas obras, O fulgor e as
tebras. As bibliotecas na
Galiza da II República e a
súa destrución durante a
Guerra Civil , un volume
no que conta entre os mé-
ritos do seu carácter di-
vulgativo cunha
prosa áxil e ame-
na alcanzable a
un lector medio
non experimen-
tado.

A obra es-
trutúrase en dúas
grandes partes,
dunha banda “O
fulgor” e doutra
“as tebras”, dun-
ha banda a crea-
ción e doutra a
destrución.

“O fulgor”
abrangue as prin-
cipais empresas
culturais da II Re-
pública represen-
tadas polo Pa-
droado das Mi-
sións Pedagóxi-
cas e pola Junta

de Intercambio y Adquisi-
ción de Libros cunha fir-
me vontade de achegar a
cultura ao pobo raso e de
rematar coa fenda exis-
tente neste terreo entre o
campo e a cidade. Unha
política que se reflectía
na dedicación de subs-
tanciosos orzamentos pa-

ra o Ministerio de Instru-
ción Pública que permi-
tía, por exemplo, que as
Misións Pedagóxicas crea-
sen 405 bibliotecas en Ga-
licia entre 1932 e 1934.Re-
sulta moi interesante estu-
dar as táboas das bibliote-
cas creadas no noso terri-
torio onde podemos ver

que a vontade de
chegar ao rural foi
realmente impor-
tante e que se
chegou a crear bi-
bliotecas en loca-
lidades que non
puideron volver a
gozar deste servi-
zo cultural básico.

Ao carón des-
tas iniciativas ins-
titucionais salién-
tase tamén o es-
forzo de organiza-
cións como parti-
dos, sindicatos
obreiros, ateneos,
centros culturais,
liceos, sociedades
recreativas e as es-
colas mantidas
cos cartos envia-
dos polos emi-

grantes.
“As tebras”, segunda

parte do libro,está dedica-
da ao período posterior
ao levantamento militar
de xullo de 1936, onde
asistimos á eliminación
de todo o traballo previo
dos gobernos republica-
nos. Lemos como se van
dando instrucións sobre a
destrución indiscrimina-
da de obras e logo se leva
a cabo unha“depuración”
dos fondos cos criterios
da Comisión de Cultura y
Enseñanza que clasifica-
ba as obras “perigosas ou
daninas” en tres tipos dos
cales dous deles condu-
cían á destrución e outro
ao ocultamento. E tamén
se dá conta de bibliotecas
de persoeiros ilustres co-
mo Casares Quiroga ou
Castelao.

Nestes tempos desme-
moriados en que todo o
anterior semella resultar
obsoleto e carente de in-
terese, resulta especial-
mente importante a difu-
sión entre a poboación
deste tipo de obras ten-
dentes a recuperar a nosa
“memoria histórica” para
accedermos colectiva-
mente a esa porción de
pasado roubado e, neste
caso, abrirmos as portas
desas bibliotecas que xa
non poderán ser.
REDONDO ABAL,F.X.,O
fulgor e as tebras,Ed.
Laiovento,Santiago,2009,
13,46€

